
• 
 
ТУТ, ДЗЕ КРУЖЫЛА БУСЛІНАЕ ПЕР'Е, 
З ДАЛЁКІХ ДАРОГ АЧЫНАЮСЯ. 
 
ЛЁЗНАЯ ХВАЛЯ, ЧАБОРАВЫ БЕРАГ, 
ДА ВАС 

ПРЫТУЛЯЮСЯ. 
 
МОЦЫ ДУШЭЎНАЕ I НЕПАКОРЫ 
ТУТ, ЛЯ БАРОЎ, НАБІРАЮСЯ. 
 
ПЕСНІ, ШТО РОДЖАНЫ ШЧАСЦЕМ I ГОРАМ, 
ДА ВАС 

ПРЫТУЛЯЮСЯ, 
 
ВЕСНІЦЫ ЗОЛЬНЫЯ, ЛЮБЫЯ ВОЧЫ, 
Я ЗНОЎ ПЕРАД В AMI З'ЯЎЛЯЮСЯ, 
 
СОСНЫ, ШТО ПОМНЯЦЬ ГАЮЧЫЯ НОЧЫ, 
ДА ВАС 

ПРЫТУЛЯЮСЯ. 
 
ПТУШКІ I ВОБЛАКІ, ЗОРЫ, КРЫНІЦЫ, 
ЗЯМЛЯ ВЕКАВЕЧНБІХ СУСТРЭЧ — 
 
БЕЛАЯ РУСЬ! ЯК ВЯСНУ-ЧАРАЎНІЦУ, 
ПРАШУ: 

АД СЯБЕ НЕ АДПРЭЧ. 

• 
 
Начнём пра тое, чым жыве душа, 
чым повен дзень твой, мудры чалавеча. 
Жыццё, ты нас уладна запрашай, 
каб зверыць пульс наш 
з пульсам тваім вечным. 
I хай не зводнай будзе дабрата, 
а розум не прыціхлы, не скаваны. 
Хай поруч з намі крочыць правата 
у век, ад новых войнаў ахаваны. 
Мы споўнілі загад: «Атакаваць!» — 
i ворагі крамлёўскіх зор не сцялі... 
Над пікам сэрца будуць век лунаць 
пранесеныя праз віхуры сцягі. 

на гронцы 
жыцця 

 
Чую: выспела слова 
на гронцы жыцця, 
а яго я i сыну свайму даклярую. 
Веру слову «Айчына», 
як веру у Сцяг, 
непахісную чырвань яго агнявую. 
Веру: слова паэта — 
народа працяг. 
Вось чаму яно дыхае, 

зорыцца, 
днее, 
рдзее слова «Радзіма» 
на гронцы жыцця 
i як маці — 

з гадамі — 
раднее. 



воля 
зямлі 

 
Вяртаюся я да кнігі 
з густымі, як іней, радкамі. 
На пагоркі ўскладаю Прыдзвіння, 
асцерагаючыся, каб не надламаць 
вострых, як зуб'ё дзяцінца, 
вяршалін маіх бароў. 
Вяртаюся я да кнігі 
з летапіснымі словамі бацькі, 
законамі новага дня, 
запаветам на нашае заўтра. 
Вяртаюся я да кнігі... 
I ад дыхания зямлі 
з інею белых радкоў прарастаюць 
словы ласкі — у век мой. 
I схіляюся я талом 
да звясененых парасткаў мовы... 
I не кніга перад вачыма — 
неўміручая воля зямлі. 

• 
 
Рачулка, ручаіна i масток... 
Чаборнае, чароўнае аколле. 
Зачнецца слова, вытчацца радок 
i закігіча кнігаўкай над полем. 
I быццам нешта вырвецца з грудзей: 
хвалюючае, зоўнае натхненне... 
Зямля расінак, птушанят, людзей 
заве у гэты час на пакланенне. 
I я вяртаюся — ў каторы раз — 
да кнігаўкі, пралескі, да кування. 
Я маю ўсё, што мае кожны з нас, 
надзелены надзеяй i каханнем. 
Куды цяпер паеду ці пайду 
ад кнігаўчыных песенных разораў,— 
Радзіма, адвяду тваю бяду! 
Не замігцяць трывогай нашы зоры! 
Каб рос i палымнеў наш дужы век,— 
гарым, няўтольныя ў святым натхненні. 
I кожны з нас прадоўжыць пакаленні: 
пралеска, птушанятка, чалавек... 



дзень 
 
Дзень перайшоў у словы i радкі, 
у новыя станкі завода, 
у поціск таварыскае рукі, 
у знамянальную падзею года... 
Галоўнае, прайшоў ён — нездарма! 
(I, пэўна, на чало маршчыны палі...) 
Усцешымся, што плям на ім — няма, 
што дзень мы не растрацілі — 
прыдбалі. 
Ён будзе нам у памяці: круты, 
гарачы, утрапёны, жыватворны... 
З такіх вось дзён гадуем мы гады. 
Таму i век наш малады i зорны. 

дзецям 
франтавікоў 

 
Лясы, лясы... Наскрозь лясы. 
А мы — лясоў паляны. 
I спелі нашы галасы 
сярод вякоў драўляных. 
Ставалі хаты у рады — 
наўкруг шырэлі ляды. 
I нішчыў нашы гарады 
крыжак-чужак пракляты. 
 
Ды прарасталі з-пад мяча, 
з-пад забароны словы. 
Не скрышыць нашага пляча 
цяпер зайздроснік новы. 
I хоць апалены сцягі — 
у чырвані — ірдзеюць! 
Бо i ў марозы, i ў снягі 
крыніцы нашы дзеюць. 
 
Пра тых, хто паў за светлы дзень, 
узрадуецца намяць: 
на мілы край не ляжа цень — 
агні нашчадкі паляць. 
I падымаюцца лясы, 
i карані тужэюць, 
i маладыя галасы, 
ўзлятаючы, дужэюць. 



вясенні 
вырай 

 
Дзікія гусі 
ў небе калоссем... 
Лёс Беларусі, 
ты з памяццю зросея. 
Лес Беларусі, 
кліч Беларусі, 
лёс Беларусі — 
дум адгалоссе. 
 
Песні i коні. 
Сцяг палымяны. 
ЛЕС, ты ніколі 
не быў паланяны. 
Кроў пабраціма. 
Кладзішча з моху... 
КЛІЧ, ты Радзіме 
назваў перамогу. 
 
Зорнай кагортай — 
подзвігі, дзеі... 
ЛЁС, мы работай 
цябе абнадзеім. 
Крок Беларусі, 
шыр Беларусі, 
свет Беларусі 
славай надзелім. 
Родныя гусі 
зноў прыляцелі. 

песня 
 
Песня, песня — з- паднябесся, 
ад крыніц i душ... 
Ці я весел, ці нявесел — 
да цябе іду. 
 
Ты жывеш не для застолля, 
званняў i чыноў, 
а для неба, а для поля, 
для сваіх сыноў. 
 
Каб напомніць: воля, слава 
шлях цяжкі прайшлі. 
Ворагаў стальная лава 
змецена з зямлі. 
 
I святлее дом высозны, 
бы вясны экран, 
i растуць бярозы, сосны — 
сестры партизан. 
 
I навокал зыкі, зовы 
з новых песень чуць. 
А мелодыя, а словы 
з векам прарастуць... 



у Вязынцы 
 

1 
Сцяг неба — жывы, ноапалы. 
У сэрцах — вясны запавет. 
Удумныя вочы Купалы. 
Вачэй засяроджаны свет... 
Усё гэта, ўсё прада мною — 
з глыбіння, з вышыння, здаля. 
I кожны радок — баразною, 
i дужаю нівай — зямля. 
I нельга сысці з-пад гаркавых 
Купалавых зыркіх вачэй: 
надзея ў чаканні ласкавым. 
Мне стала удумней, лягчэй... 
Тут нават i неба ярчэй. 
 

2 
Напеўны бераг — сын ракі i бору. 
Агонь купальскі — дзіўных продкаў сын. 
I нашы, i стагоддзяў галасы — 
духмяныя ад песень i чабору. 
Зноў мы да ўзвышша лета падышлі. 
I полымя, бы ночка, трапяткое... 
Жыццё, запомніся нам вось такое: 
чароўнае, глыбокае, густое, 
як доля нашай вешчае зямлі. 
I не забудзься ты, агонь вякоўны — 
Купалля валадарнік неспакойны, 
ахоўнік добры наглых слоў i душ... 
Тары, берагавы, не занядуж! 

3 
Мы сыдзем з чужых вачэй 
пад зольныя крылы сосен, 
у летнюю памяць начэй... 
СВОЙСЯ 
з Купалкавай песняй, ,з тым 
міжпапарацевым гулам, 
што кветку сцірае ў дым... 
ЧУЛА, 
як слова з прадоння дум 
ўзыходзіць дабром налецця? 
Праз горасці перавяду — 
ЛЕЦЬСЯ! 
Мы ласкі акрылім кліч — 
радзіма з-пад ніў пачуе. 
Хай недзе усеўся сыч: 
значуе... 
А нам увесь свет — да зор, 
i водар пракосаў згуслы... 
Дык слаўцеся ж, 
НОЧ i БОР, 
ВОГНІШЧА, 
СЛОВЫ, 
ВУСНЫ! 
 

4 
Спавязала Вязынка надгоркі. 
Каласіцца цішыня... Гукні — 
i агнішчы, дух жытла прагорклы, 
прарастуць з таемнай глыбіні. 



I пачуем: лета закувала 
з гарадзішча даўняга, з гарбоў; 
трапяткой жалейкаю Купала 
абуджае светлую любоў... 
I пачуем, як у наглых сэрцах 
адзавецца вечная радия: 
звон крыніцы, ветра-спадкаемца, 
лёзнае гуканне аляня... 
Так i жыцьмуць 
тут, ля вербаў ніцых, 
дзе гуляе вецер нізавы,— 
лета — у купалаўскай калысцы, 
песня — на далонейках травы. 

Сустрэча Коласа i Купалы 
 
На парог узыходзілі, 
прыгінаючыся, 
кланяючыся цёмным сенцам. 
I маціцы забрунелыя 
угіналіся, 
i рыпела падлога, 
зацярушаная аерам i сенцам. 
I Нёман лашчыўся, 
віў берагі расяныя, 
i жыта слухала, 
пра што бяседа. 
Два дзецюкі 
пад страхой саламянаю 
на лавы 
за піырокім стадом паселі. 
...З пары той — што 
засталося ў спадчыну? 
Нёман — любоў i любоў — палеткі, 
мова — любоў — 
бацькава, матчына, 
дзяды, дзяцькі, дзецюкі, дзеткі... 
I вера, што недзе 
ў высокай святліцы 
задуму спеліць 
цішыня галасісгая... 
Зямля купалкавая, 
зямля каласістая, 
на парог твой ступаючы, 
нельга не пакланіцца. 



санітарны 
барак. 
Зіма 
1916 года 

 
Сястра міласэрная, дапамажы: 
мы гінем у тыфе, крыві, у няпраўдзе... 
О, людзі! Па смерці хоць нашы крыжы, 
схілёныя долу, папраўце. 
Салдаты, усе мы ішлі наўздагад, 
i з кожнаю бітвай чарнела Расія, 
тапырыла стрэхі удовіных хат, 
на ўсю безнадзеж галасіла. 
Але з балынавіцкай ўзнялася іскры 
няскоранасць Пятага года. 
 
...Сястра міласэрная, ты гавары: 
з табою ў нас поўная згода. 
Папраў нам падушку. Спаўзаюць бінты. 
Зямляк усё просіць вадзіцы... 
О, Цётачка наша, а дзе ж тэта ты? 
Вяртайся хутчэй ад крыніцы. 
Не прыйдзе ўжо болей. I вецер з двара 
павеяў самотаю страты. 
...На хвілю заціх санітарны барак: 
лістоўку чытаюць салдаты. 

Над кнігай 
П. Панчанкі 

 
Можна і ажыцца, і змірыцца, 
і не ўспомніць клопаты свае... 
Ведаю, як Панчанку не спіцца... 
Ён і нам аціхнуць не дае. 
Ён, паэт, ніколі не даруе 
нам радок, што сэрца халадзей. 
Той не верш, каторы не гаруе, 
не карае нас не ваюе 
за сябе, за праўду,  
за людзей 



узлёт 
жаўра 

 
з шчасцем на вас азірнуся 

Паўлюк Багрым 
 
Ужо і вёслы, і багры 
ля сенцаў не вісяць. 
І кавалі твае, Багрым, 
на цвінтары ляжаць. 
І толькі вечны ўзлёт жаўра 
і пругкі ўзмах крыла... 
Смялей, вясенняя пара! 
Хачу твайго цяпла. 
Бо я прыйшоў у гэты свет 
як сябра ўсіх вякоў. 
Я твой, Крыло! Я твой, Паэт! 
Твой, Песня жаўрукоў! 
А выйду з круга ў сіні дым, 
прыйду пад карані, - 
прымі, каваль, прымі, Багрыс, 
мяне абарані. 
Наш род не дасць сябе на глум, 
пакуль з вясной – жаўрук, 
пакуль жыве майстэрства дум, 
майстэрства душ і рук. 

Мікалаеўшчына 
 

Дзядзьку Юзіку, брату Коласа 
 
Лугавіна. Цішыня навыраст. 
— Шчасця, вырай! 
Светлых рос! 
Дзе хто рос,— 
забыцца не павінен. 
A калі хоць раз паслухаў ты, 
як гулі над Нёманам дубровы,— 
то да скону светлы i суровы 
успамін: Міцкевічаў браты. 
Гэты вырай верны да канца 
Неману, i шчасцю, i трывозе... 
Так было нялёгка у дарозе, 
о радзіма, для твайго ганца: 
берагчы, як слова, запавет; 
прылучаць да слова новы свет,— 
каб радзімы каласіўся колас. 
Рэха. Неман. Чую родны голас. 



• 
 
Душу вандроўніка займеў. 
Жыву, дарогі чуючы. 
Ніколі верш не заінеў, 
i на стагах начуючы. 
 
А сонца выслізне на хмыз 
i туманном атуліцца... 
То знізу ўверх, то зверху ўніз 
глядзіць, не касавурыцца. 
 
Радзімы дзень, я твой прамень, 
i, коласам паснедаўшы, 
зноў крочу ў летнюю духмень 
на нашы песні-нерушы. 

• 
 
Зяць-Дунай, нашы песні прызнай  
бацькі-Дняпра, матухны-Прыпяці, 
Волты, маленькай мачыны... 
 
Песню-патолю, якую з падолу  
Беларусь мая выкаціла,— 
анікому не стала мачыхай. 



агні 
Лютні 

 
Магілеўчанцы Марыі Пахоменка 

1 
Лютня грала. Пелі струны. 
З Лютняй не праводзяць труны. 
Лютня-памяць вечар паліць, 
i стагоддзі-струны правіць, 
i выносіць на відно 
сэрца. 
Ёсць жа, ёсць яно! 
Ну, а сэрца не забудзе, 
дзе радзіма, песні-людзі, 
веска Лютня — край вясны, 
рэха гулкае сасны. 
 
2 
А я сёння 

у мяду гуду: 
я, вясёлая, дамоў не йду. 
A ў вароцечкі настукаю, 
а бярозу я паслухаю: 
ці яна ды ўсё журбу журыць, 
ножа, сэрца i ў яе баліць? 
А бяроза за ўвесь лес бялей. 
A радзіма за ўвесь свет мілей. 
 
3 
Задумная песня-паволінка, 
радасць маю узвей. 

Спявае Марыя Пахоменка — 
слухае салавей. 
Крылы у песні дужыя: 
годам ix не суняць... 
А скрозь шляхі асмужныя 
Лютні агні гараць. 
Зноў, калі радыё ўключана, 
кліча бяроз гурма 
сціпла i недакучліва: 
— Марыйка! 

Марыя! 
Ма... 



суайчыннікам 
за мяжой 

 
Не цяжка травінцы 
расінку трымаць. 
Не цяжка старонку сваю забываць: 
за тыдзень — па слову, 
па песні — за год... 
Загубіцца сцежка, 
забудзецца род. 
I небу не цяжка аблокі насіць, 
i выраю — крыллямі 
вецер касіць. 
Як цяжка вярнуцца, 
ільды раскаваць 
i сілу у крылах сваіх захаваць. 
Бо так ужо стала 

на гэтай зямлі, 
дзе людзі i выраі род павялі: 
каб неба разгушкаць, 
надзею адчуць,— 
i песні жывуць, 
i вяртаюцца птушкі. 

• 
 
Спачатку мы добраю справай 
хочам парадаваць маці. 
Потым каханай дзяўчыне 
лагоду сваю нясём. 
Нарэшце сябрам надзейным 
вяртаем дабро i згоду... 
I толькі калі аб дзецях 
турбота наша прыспее — 
успамінаем радзіму: 
«Дык што гэта ёй мы вінны?» 



• 
 
Жыву, жыву, 

жыву — 
сярод густога лета. 
I памяць абагрэта, 
як зоўнае «А-у!». 
A песні — не згубідь. 
I не згубіцца следу. 
I гэту смагу — лету 
усё ж не наталіць. 
Высокаю парой 
іду на кліч пякучы, 
i лёс, як дзень гаручы, 
ў мяне над галавой. 
Пакажа мне на ўзвеі 
заможны жнівень слоў: 
што выспела, што спее, 
а што... не прарасло. 

зімовае 
сонцастаянне 

 
Не снежыцца мой снежань-халадун. 
Прыроду i сябе — не разумею. 
Што сталася? Чакаў жа я завеі, 
чакаў жа снегу, навагодніх дум. 
A ўсё — не так, як гэта ўжо было, 
як быць павінна на такую пору. 
I ные сэрца. Што гэта з «маторам»? 
А сэрца так ад радасці гуло! 
Нам 

нешта варта зварухнуць, 
зямля, 

бо дні прыросту ўжо свайго не ўтояць: 
сонцазварот нікому не адолець, 
ні сёння не адолець, ні пасля. 
Глухой зімы маўклівае запечча 
няўсцерп ужо i сэрцу, й галаве... 
A сіла — сонейка ўздымаць — жыве! 
I над ільдом няскорана трапеча. 



• 
 
Чую, чую: у звыклай буднасці 
трапяткое крыло... 
I верыцца: не заснула ты, 
чуйнае сэрца, 
да прылётнай абуднасці. 
Пад завеяй не затыхнулася; 
не знямела яшчэ — i можаш 
тою гулкаю быць Каложай, 
што над Нёманам 
нахінулася. 
Вырай... Б'ецца крыло гарачае 
аж пад сэрцам. 
I кроў пячэ! 
А пад камень ляжачы 
i в ада не цячэ. 

у Гродні 
 

Васілю Быкаву 
 
Дзень над Нёманам праз імглу 
пачыяаўся — вільготны, цёплы. 
Самым ранкам на «П'яным вуглу» 
сырадой прадавалі цёткі. 
Закружылася галава: 
выпіваю да меднага донца. 
Як ваяцкая булава, 
паднялося над гор а дам сонца. 
I жыве абаронная раць, 
звонка трубяць гарачыя трубы! 
Каб не ведаць нападу i згубы — 
сцены гродненскія стаяць. 



паводле 
Экзюперы 

 
Цану жыцця 

чым вымераць, 
мой дружа? 

Радзіме, сонцу шчыраму на здзіў 
напішам: 
«Пасадзіў я сёння ружу!» — 
«I я таксама ружу пасадзіў...» 

на несурочнай 
зямлі 

 
1 
Дрэмле дрэва. Супіцца кара. 
Прытуліся да камля — ні зыку. 
А з прадоння весняя пара 
выпраўляе у мой край музыку. 
Першы кліч — жывіцы даўкі пах, 
мурашоў ляное прасынанне, 
гарката чаромхі на губах 
i чаканне, зрушнае чаканне. 
Новы кліч — вяртанню i цяплу... 
Потым будуць песні-спарадненні, 
i гуканне зыркаму сцяблу, 
i расінак, i вачэй праменні. 
I твая хмурынка адплыве. 
Ледзяшы душы — у вір вясловы! 
Прытулюся, верачы: жыве 
выраем зацепленае слова. 
 
2. Мінску 
Стагоддзямі брадзіла у скляпеннях. 
I вось аднойчы вынеслі наповерх 
віно Мянеска. 
Падперазаныя тугімі рамянямі, 
стаялі цэбры ў немаце ўрачыстай. 
I вечка, прыцярушанае пытлем, 
данесла дотык пальцаў млынара. 
Іграйце, гуслі гучныя, хвалу 



віну Мянеска на сяброўскім вечы, 
i першай чарцы у руках нашчадкаў, 
i тосту першаму,— яго старэйшы скажа. 
Хай кожны з нас адчуе смакату 
i даўніной сівою наталіцца. 
I той, хто раўнадушшам заналонены,— 
хай пасгірабуе з келішка віна. 
Яно растопіць леднікі зняверу, 
яно узбудзіць прымерак вякоў! 
I зноў славянскія зайграюць гуслі 
на скрыжаванні велічных дарог. 
 
3 
Стаяць лясы. 
Удумныя, як людзі. 
Спакойныя ад мудрасці зямлі. 
Да ix іду, вятры каб не змялі, 
завеі каб нё выстудзілі грудзі. 
Аснежанымі прымхамі — ускрай. 
А там, у глыбіні, у лёхах 
яшчэ не зведанай, далёкай, 
бязмежнай патаемай — ціхі край. 
Вось да дзяцінца дзіўнага быцця 
вядзе зіма на свежым цаліку. 
I я ўбіраю на сваім вяку 
красу незваяванага жыцця. 
 
4. Дуніну-Марцінкевічу 
Пазнаёміўся з даўняю кнігаю, 
з дзіўным словам, нязвыклай граматыкай. 

Тут на кожнай шурнагай старонцы 
свецяць вочы, чало тваё, Аўтар. 
I мой век ненатольны лагодзіць 
i маршчыны твае, i маршчынкі, 
дакранаецда шрамаў пякучых, 
выпрамляе забыўнасць i горасць. 
Дзе б твой кліч ні насіўся гаркавы, 
у якое жытло ні прасіўся,— 
я ля кніжкі тваёй дачаканай, 
ля тваёй ратаванае думы. 
Панясу тваю зольную долю 
у мой сонечны дзень, у прыволле, 
да апошняй тапырнай травінкі,— 
каб ад роднай зямлі несурочнай 
не адарвацца. 
 
5. Сяргей Палуян 
У даль бязмежную адправіў 
сваю двадцатую вясну. 
Закончыў рана баразну. 
Як быццам смерцю сваёй раіў: 
у безназоўнасці i рабстве 
жыць не павінен чалавек. 
Заўчасны міг: дваццаты век 
зло — рэвалюцыяй карае. 
На сумную ж яго магілу 
прарок-наэт усклаў «Вянок». 
...Кружляе памяці ганок, 
аж покуль плынь не возьме сілу. 
 



6 
Вільня, чую: 
Дружына мкнецца. 
Грунвальд вывеў нас з-пад мяча. 
Ты ж была, піго крывавае сэрца, 
секанутае з-за пляча. 
Ды жывою расой Купалы 
быў акрэплены я, ваяр... 
О, як слова тваё уздымала, 
абнадзейвала слава твая. 
Светлы Вільнюс — 
любоў i ветласць. 
Годы-коні удаль імкнуць... 
Не забудзь ты спрадвечную еднасць, 
крэўнасць нашую не забудзь! 
 
7. Ля Полацкіх фрэсак 
А ты, Прадслава, асвяціла 
не толькі палачанскі край. 
I калі быў бы ў бога рай — 
па ім, напэўна, ты б хадзіла. 
— Гатова сэрца,— прамаўляла,— 
збіраць благія мыслі ў ім... 
Падзвіжніца, крыжом сваім 
над летараслю бласлаўляла 
асвечаныя дні радзімы, 
i летапісы, жыціе, 
і падарожніцтвы свае, 
i горад вечны, горад-дзіва, 
дзе збераглі пажары слова 
да хворых, скрыўджаных, окрухіх,,, 

Стагоддзяў замірае мова 
ля гулкіх помнікаў такіх, 
 
8 
Цяпер вось я 
праходжу светлы круг. 
I доля 

углядаецца 
у далі. 

Здаўна жыццё як вораг i як друг,— 
каб дні з чала 

натруджана ўзляталі. 
Не верыцца, што лішніх дзён няма. 
Не верыцца, што i сляды знікаюць, 
i з часам — 

непрыкметна, як туман, 
развеецца пра чалавека памяць. 
...Сярод людзей працую на дабро. 
I сэрца гэтак верыць у бяссмерце. 
А будзе ж: летуценнае пяро 
прадонне 

маёй Бацькаўшчыны змерыць, 
i стуніць сын 
на той жа вечны круг, 
i мо паўторыць лес мой 
ці зыначыць. 
A толькі 
над Прыдзвіннем ён зару 
такую ж, 
як i я сягоння, 

ўбачыць. 



• 
 
Пад сасною, пад галоснай, 
палажыўся спаць. 
Сон плыве жывіцай млоснай, 
слова не чуваць. 
Толькі бор, мой бор — бяссонны 
з нетраў — да нябёс. 
Чулі кроны-парасоны, 
як я сам тут рос. 
 
I цяпер мне тыя вёсны — 
сестры на вякі. 
Не сасна — ўвесь бор галосны, 
як душа — такі! 
А засне душа — i дрэвы 
змоўкнуць па вясне. 
Бор, мой родзіч самы крэўны, 
ахіні мяне! 

чакае 
вечар 

 
Маладзічка гарбочак 
ноч нячутна счэрпне: 
шчымлівы на сустрэчы 
чуйны Чэрвень. 
Чый чорны човен 
у чаратах шапочых? 
Зноў чую кліч... 
Чакае вечар ночы. 



ачнецца 
рэха 

 
Забудуся на клопаты свае, 
на дробязныя, кволыя турботы. 
За імі мне i часу не стае 
для ўдумнай i ратоўнае работы. 
Чакаюць жа аблогі i капцы, 
накінутыя контуры i дзеі... 
I недзе прыспяшаюцца ганцы 
не спраўджанай ў вяках надзеі. 
Забудуся на пустасей згрызот, 
спасцігну папярэднікаў патолю, 
каб святасці маленечкую долю 
мне далучыць бы да імя «Народ». 
На ўсю краіну, вечную зямлю — 
мае надзеі, клопаты, турботы... 
Ca мною разам нават салаўю 
хай прыбаўляецца вясной работы! 
I можа, ля прыдзвінскіх курганоў 
ачнецца недзе рэха баравое... 
Адчую, што з-пад полацкіх званоў 
цячэ жыццё мае недармавое. 

• 
 
Ноч, пазнаю цябе — весняй. 
Ты прарадзіма святла. 
Першая жытняя песня 
ў нехрах тваіх прарасла. 
 
Можа, ёй жыць да світання. 
Можа, ёй жыць толькі міг. 
Даўняе слова «каханне» 
мчыцца на крылах тваіх. 
 
Веру, жыву — i ca мною 
звон прадчувальнага дня. 
Ноч над шырокай Дзвіною — 
стоеная глыбіня. 
 



мацярык мой – 
Русь 

 
Праз млужніцу вякоў 
я зноў прыйшоў на свет — 
сын ваяра з абшараў Палатэска. 
Твой хлебасей, пранёс я запавет 
сярод стагоддзяў згоды i пратэсту. 
Як сведка ліхадзейных тых князёў, 
я вынес праўду, сілу, дух празорны. 
Скрышыў 

з пластоў культурных 
чарназём 

на сённяшні святы курган дазорны. 
Жыве у маім сэрцы нершарод: 
Дзвіны нястомнасць, 

вечнасць Белавежы. 
Квітней, Радзіма! 
Слаўся, мой Народ! 
I кроч у будучыню, 

што табе належыць. 
Дала навечна Русь — мой Мацярык: 
любоў i прагу, 

подых, 
шэпт, 

ускрык... 

з глыбіні 
вякоў 

 
Рэстаўратарам Полацкай Сафіі 

 
Гарадзішча над ракой. Сафія. 
Лікі праступаюць са сцяны... 
Продкі, продкі, хіба ж мы глухія 
у наш час абуджанай вясны? 
Як ніколі мы шануем, цэнім 
створанае ў глыбіні вякоў, 
праз якія прарасталі церні 
i не глухла цоканне падкоў... 
Не дазволіць сёння Век Вялікі 
забыцця, пагарды ці маны... 
Залатыя купалы Сафійкі 
не пацьмянуць у вачах Дзвіны. 
I ракі — ці ліўні, ці пагода, 
ці каскад плацін — не прападзе 
рэчышча, якому столькі годаў, 
колькі гліне, лесу i вадзе... 
Нам пад электроннае куванне 
быль не ўспомніць — не цаніць i дня. 
Продкаў векавое адчуванне — 
наша далеч, наша вышыня. 



на плынi 
крыгаходу 

 
Прымружым вочы: шарая часінка... 
Счакаем хвілю уключаць святло. 
I хай на келіху 

настылая расінка 
халоднага віна 
усцешыцца. 
Было... 

Было — i на жыццё ўсё 
застанецца: 
трывожны дзень, асветленыя сны. 
Прымружым вочы. 
Нам нідзе не дзецца 
на крохкай крызе... 
Пасярод Дзвіны. 

сонца 
 

Сонца — першае, што помню, 
i апошнім будзе сонца. 

Ян Райніс 
 
Сокам летні дзень напоўню. 
Зазвініць зара на гронцы. 
Сонца — першае, што помню. 
I апошнім будзе соица,— 
промні-рукі, промні-ўзоры, 
промні дзіўных песень маці... 
 
Чую — свецяцца азёры, 
бачу — стынуць сенажаці. 
Веру — Даўгаву да донца 
працінае след ад поўні... 
Наша дружба — наша сонца: 
мы — яго жывыя промні! 



сярэбраныя 
крыллi 
 

...A вялікія коні за сабою цягнуць 
цяжкога плуга сярэбранае крыло. 

Ояр Вацыеціс 
 
Араў я, падаў — i мяне накрылі 
цяжкіх плугоў 
сярэбраныя крыллі. 
I я ў папары зернейкам начую. 
Скажыце слова — i яго пачую, 
яго пачую — ярыну праклюну. 
...Плуг — запавету. 
A дзірван — праклёну. 
Вядзём разор. 
Ідзе разор — без крыўлі. 
Гараць плугоў сярэбраныя крыллі. 

Рыга 
 
Вастраверхі, ветракрылы горад! 
Тут плыве расіначка мая — 
ад Лявонпаля ў заліў, у мора... 
А з расінкаю плыву i я. 
Шляхам доўгай Даўгавы начамі 
i цяпер, здаецца мне, імчу. 
Разам з верным Вячкам, палачанін, 
лівам я ля Кокнэсэ крычу: 
 
— Уздымайце меч, крыжак хітрэе! 
...Праз агонь гісторыя прайшла. 
Толькі дружба гэтаксама грэе, 
бо вякамі, быццам сцяг, жыла. 
I перамагла агонь, гвалтоўе, гора, 
Саласпілса асвяціла кроў... 
Вастраверхі, ветракрылы горад — 
землякоў, таварышаў, сяброў! 



фалькларысту1 
 
Тут рэха нават не лунае. 
Трава не рвецца скрозь лісты. 
I песня тут не прарастае 
ля надмагільнае пліты. 
Але й сюды прыводзіць памяць 
ушанаваць ваш светлы цень. 
Бо сонца песень i купаліць, 
i доўжыць нашых песень дзень. 
А як яны цвілі на вуснах! 
Вяселлі, хрэсьбіны гулі... 
Жывеце вы — між беларусаў — 
на нашай светлае зямлі. 
А для чаго было i марыць, 
збіраць зярняты спеўных слоў. 
Бо песні — ў сэрцах валадарыць, 
i прарастаць у золак сноў! 

                                                 
1 На Нямецкіх могілках у Рызе пахаваны збіральнік 
беларускіх народных песень П. В. Шэйв. 

Латгале 
 
Збрунелы лес i сінізна ў прагале. 
Гарыць ручай, бы лесуна цаўё. 
Вясёлая суседачка Латгале — 
сяброўства векавечнае маё. 
 
Жылі плямёны, многае маглі, 
бор кронамі купаўся у азёрах... 
I нашы продкі па вясёлых сёлах 
маліліся — на прыгажосць зямлі. 
 
Каля ракі, што клікалі Даўгою, 
павырасталі словы, песні, кліч. 
I край наш хан не папіхнуў нагою, 
не выгледзеў яго крыжацкі сыч. 
 
Я з дружбаком спынюся на прывале, 
сасню на сенавале, як агні 
запальвае ў купальскай цішыні 
вясёлая суседачка Латгале. 
 
У дружбе i не крыўдна, i не цесна. 
I хай суседзі ўсцешацца здаля: 
жыве Латгале шчасна i прадвесна, 
шчыруе налачанская зямля. 



пралеска Полаччыны 
 
Вясна, цяпер бяжы за мной — 
бліжэй да Поўначы! 
Мая дзяўчынка задвіце 
пралескай Полаччыны. 
I зноў, Вясна, з узгор'яў дум 
табе я горача 
усе свае вятры ўдыхну 
з марскою горыччу. 
Вясна, Вясна, з табой ужо 
мы веку сталага. 
Мы над зямлёй сваёй 
нясём 
ільды расталыя. 
Скрыпяць i гнуцца над вадой 
у кладкі поручні. 
Далее з кожнаю вясной 
мне бераг Полаччыны. 
Ды прабіваецца на свет 
любоў вылечная. 
I ў летапіс ужо заве 
пралеска вечная. 
Зноў кліча ў лета, ў вышышо 
ажыць, віруючы, 
i невыводную радню 
сваю шануючы... 
I будзе: восень ці зіма,-— 
але апоўначы 
праб'е схалоджаны туман 
пралеска Полаччыны. 

помнікі 
кахання 

 
Мастаку В. Целешу 

У краі тым не прападзі 
i не згубі дыхания... 
Ты свае кветкі ускладзі 
да помнікаў кахання. 
 
Там, дзе жыло хоць нейкі міг, 
таілася спатканне,— 
кладзі ты кветкі за дваіх 
да помнікаў кахання. 
 
Любімым быць — на ўсё жыццё 
святое несці званне. 
Няхай загіне забыццё 
ля помнікаў кахання. 
 
Хай наўтараецца імя 
далёкага кування... 
Ішоў, таварыш мой, i я 
пад зарапад кахання. 
 
I сам цяпер я калышу 
ля тых бароў світанне. 
Нясу i словы, i душу 
да помнікаў кахання. 
 
Сляды сатруцца ля ракі, 
калі мяне не стане... 
Хай застануцца хоць радкі 
як помнікі кахання. 



• 
 
Перад усім з табою памаўчу, агонь. 
Падумаю, пагутару, як продкі — 
твайго пачатку аднагодкі, 
i перадам зімовы запавет: 
прыняць мяне — 
у свой нямы, 
адчайны, 
вечны 
свет. 

Ленінград. 
Фінскі 
заліў 

 
Б'е прыбой невымернага мора, 
непамерлага мора... Для ўсіх. 
Супакою прасі не прасі — 
хвалі мора не ведаюць зморы. 
Векавечная непакора. 
Тут спыняецца безліч дарог... 
I вуркоча прыціхла ля ног 



• 
 
твая сіла паўстанская, мора! 
Я прымаю новыя павевы, 
чым жыву i веру у людзей. 
Толькі матчыны 
неперавучна 
пеўні 
клічуць, як раней было, 
мой дзень. 

свет 
усмешак 

 
Азарэнне свету, празарэнне — 
вачанят праніклівы пагляд. 
I усмешка — лепшае імгненне 
мудрага світання вачанят. 
Паўтарэнне нашае, жаданне 
i спазнаць, i вызначыць абрыс 
будучыні, 
што шчаслівай стане, 
увабраўшы ніці нашых рыс. 
У шчаджоным, 
ласкавым прыволлі 
ім крылець, 
усё дужэць i знаць, 
што на варце азаронай долі 
нашы дні надзейныя стаяць. 
Свет усмешак — 
гэта ўзнагарода, 
каб сказаць мы 
пра дзяцей змаглі: 
«Парасткі шчаслівага народа! 
Промні абнадзеянай зямлі!» 



хай 
пашчасціць 

 
Сястры Ніне 

Можа, век з цішынёй i ўжывецца — 
дзень за днём, 
дзень за днём, 
дзень за днём... 
Тoe, што пасля нас 

застанецца,— 
за нашчадкаў цянер намянём. 
Пасядзім у бяседзе зычлівай, 
паглядзім на сябе, на другіх. 
Што нам выпала з долі шчаслівай, 
што мы выбралі: 
вечнасць ці міг? 
I калі мы падступім да краю, 
дзе ацэняцца нашы шляхі,— 
хай папшасціць ісці не да раю — 
пад крыло той духмянай страхі, 
дзе прыйшоў за сястрою ў нядзельны 
родны край, летапісную золь... 
Шчыра дзякую, век мой надзейны, 
за хлеб-соль, 

за хлеб-соль, 
за хлеб-соль. 

салдацкія 
галасы 
ля мемарыялу 

 
«Жывём паміж баямі, хлопцы. 
Пара кахання — не салодкі сон. 
I можа знікнуць баравы азон, 
начлегі, што ў надзейнай леснічоўцы. 
Дайсці б туды часінай ветравой 
i не мінуць вясны сваёй пачатак! 
 
Мы прабачаем чары вам, дзяўчаты, 
i слёзы над хлапечай галавой. 
Наш лес: патрэбна ў бой ісці — гатовы! 
I з брацкае магілы пазнаём: 
гадуюць нескароныя удовы 
каханне кучаравае сваё». 



іскрынка 
імя 

 
Памяці камсамольца Міхаіла Мароза, 
які загінуў на ўборцы булъбы ў Дубро-
венскім раёне 

 
Не саржавела да канца вайна — 
вайна ля нас, у нас, вайна пад намі. 
I ў громе не твая была віна: 
ачнулася вайна пад перунамі. 
 
Ля выгіба ссівелага Дняпра, 
на ўлонні ураджайнага палетка 
быў на сяброў нацэлены снарад... 
Ты ратаваў i поле, i падлеткаў. 
 
Салдат у васемнаццацъ... Як герой 
апошні крок ты прысвяціў Радзіме. 
Цяпер цябе ніхто ўжо ні з зарой, 
ні з песняй камсамольскай не разніме. 
 
Жыццё прадоўжаць верныя сябры, 
над рэхам рунь зноў будзе прабівацца, 
i ласкавая хваля на Дняпры 
іскрынкамі журботна усміхацца. 

Вечалле 
 
Возера Вечалле, што ў Віцебс-
кай вобласці, служыла ў ваен-
ныя зімы партызанскім аэра-
дромам. 

Ці вечныя 
плечы Вечалля? 
Як веча? 

Як вечар? 
Як гром? 

...Узносіў, каго калечыла, 
партызанскі 
аэрадром. 
Вечалле, ты не ўкленчыла, 
не сцёрла сваіх граніц. 
Вечалле, гэтак воеь легчы б мне, 
як буду я падаць ніц, 
спасцігнуць i гоні, i высі, 
усю шырыню зямлі... 
I памятаць тых, каго вынеслі, 
i тых, каго хвалі ўзялі. 
Глянуў — душы палегчала. 
I слухаю, як немаўля: 
Вечалле... 

Вечалле? 
Вечалле! 

Вечнае, як i зямля. 



на перадавой 
 
Сябры мае, гвардзейцы даўняй роты, 
давайце станем зноў мы ў шчыльны рад 
i перад сцягам нашага народа 
імя запомнім светлае — «салдат». 
 
Служылі мы — хай знаюць палігоны! 
I кожны дзень наш норахам згараў. 
На нашыя салдацкія нагоны 
раўнялася світальная зара. 
 
A годаў малады сумленны вырай 
не здрадзіў ні каханню, ні зямлі. 
I як бацькі — мы абаронцы міру: 
на гэта клятву вечную далі. 
 
Сябры мае, гвардзейцы даўняй роты, 
Мы свой ніколі не парушым строй. 
I хай палаюць баявыя годы. 
Мы — у змаганні. На перадавой. 
Мы пройдзем па жыцці ў высокім званні, 
хоць пойдзем у адстаўку ці запас. 
Радзіма, i прысяга, i каханне 
жывуць зарой світальнаю у нас. 

     
Н

 (ПАЭМА 
САЛДАЦКІХ 

КАСТРОЎ) 



1. Водсвет вечнага полымя 
 
Гары, агонь! 
Кіпі ў паветры — 
струмень пявучага святла! 
Зноў сэрца ажываюць нетры. 
Кранула прага, павяла... 
Цяпер заўжды ў даўгу нязмерным 
радовішча маёй душы. 
I я жыву, бо светла веру: 
агонь не збіць, не патушыць. 
Калі ж мы маем права — жыць,— 
агонь айчыны, праўды, дзеі 
нам бараніць ад чорных ценяў. 
На варце мы — агонь гарыць! 
I дзень надзейны 
м а л а д з е е! 
 
2. Поклічны ранак 
 
Мой зорны лес — 
пад'ём, трывога, 
гарачы след у снежны дзень, 
між гіалігоннага разлогу 
«ура!» з настуджаных грудзей; 
хвіліны спеўнага прывалу 
i пошты палявой лісты, 
якія змесцілі трывала 
усе баі, усе франты. 
Напагатове ранак зоўны 

i сэрцаў баявая раць... 
На вышышо пагонаў зорных 
кастры салдацкія глядзяць. 
 
3. Заціхне бой вучэбны. 
 
Сухі паёк далі нам. 
Мы ехалі далінай. 
Мы ехалі далінай 
i елі сухары. 
Яшчэ туман не браўся, 
а вечар зачынаўся. 
А вечар зачынаўся 
ля самае гары. 
 
Памелела ў каністрах. 
На дол ляцелі іскры. 
На дол ляцелі іскры, 
а з неба зоры — не! 
Бо ўсе яны — ў сузор'ях, 
як у стручку фасолі. 
I родны полк — сузор'е, 
што ўзнікла на вайне. 
 
I кожны з нас на месцы. 
I кожны з нас — як месяц! 
I кожны з пас нявесце 
напіша: «Прычакай!» 
Вось рушым на траншэі — 
жыццё падаражэе. 



Жыццё пахарашэе... 
I дзе яна, чака,— 
 
каб вырваць у гранагьт, 
прабіцца, як салдаты... 
Прабіцца, як салдаты, 
што на Берлін ішлі. 
Заціхне бой вучэбны — 
i да машын прычэпы... 
I зноў дарога ляжа 
па сцішанай зямлі. 
 
4. Калі закончыцца прывал... 
 
Касцёр салдацкі не стушы. 
Хай не сагрэе спіны,— 
але патрэбен для душы, 
для добрых успамінаў. 
 
I я гляджу, гляджу, гляджу, 
як полымя зыркоча. 
Ці выжыву, я варажу. 
А хто загінуць хоча? 
 
Калі закончыцца прывал, 
маторы загуркочуць,— 
скажу: — Трымайцеся, братва! 
Пільней глядзіце, вочы! 
 
Агонь зачнецца, валам — дым, 

што не развеяць ветру. 
Вёў бой i бацька маладым 
i ў перамогу — верыў! 
 
Мы вучым адступаць вайну, 
мы бачым скрозь прыцэлы 
над абеліскамі — вясну 
i шар Планеты. Цэлы. 
 
А сёння цяжка са штыком. 
Дык гэта ж да прывалу... 
А да прывалу i ў бацькоў 
усякага бывала. 
 
I вось мы зноўку ля кастра, 
зноў полымя зыркоча. 
I заспяваць усім пара. 
А хто спяваць не хоча? 
 
Зямля жыве, любоў жыве, 
жывуць сябры-салдаты. 
Ляжу з байцамі на траве, 
пісьмо пішу дахаты. 
 
Ну а закончыцца прывал, 
маторы загрукочуць,— 
скажу: «Трымайцеся, братва! 
Пільней глядзіце, вочы!» 
 



5. Агонь з агнём... 
 
Таранны бой. I свастыка 
на ўсход ужо не коціцца. 
А хто сказаў: «Гара з гарой, 
з гарою 
не сыходзяцца»? 
А люк рукой не высадзіць. 
З-пад шлема пот не коціцца. 
I хто сказаў: «Бяда з бядой, 
з бядою 
не сыходзяцца»? 
Сын вырас зух, у бацьку ўвесь. 
У войску ён, як водзіцца. 
Праз трыццаць год 
дарогі ix 
у тым палку сыходзяцца. 
I сын стаіць ля помніка: 
прайшоў барамі, доламі. 
А полымя — гарыць яно! 
Святое наша полымя. 
Вучэбным днём няласкавым 
салдат у пекла просіцца. 
I хто сказаў: «Агонь з агнём, 
з агнём, 
ды не сыходзіцца»? 
 
6. На пераправе 
 
Зямлянка — наша лечыва. 

Hi раніцы, ні вечара, 
i трое сутак — 
як адзін парыў. 
Надзея нас i лечыла. 
Галоўнае — не енчылі. 
Былі патроны i пантоны, 
ў кішэні — сухары. 
А рзчанька — няпоўная. 
I з беражком няроўная. 
Ільдзіны глуха стукалі 
ў жалезныя быкі. 
Вось пераправа пушчана, 
i душы нам 

не струшчыла. 
Затое суткі вытрымае. 
Можа — i вякі. 
 
7. Абложныя дажджы 
 
Мы адсырэлі, аж якоча печань... 
Аблога — над «праціўнікам», над намі. 
А мы дажджу ніколькі не пярэчым, 
не забаімся сёння i цунамі. 
 
Стралкі чакаюць. I — сігнал атакі! 
I стрэлкі нам адлічваюць мінуты. 
Камяк над горла падпірае даўкі 
сапраўднай, не вучэбнае пакуты. 
 
Упаў i я. Слізготна на папары. 



Мой аўтамат ашчэрыўся на цэлі. 
Упалі цэлі. Паляжым, таварыш,— 
i ты, i я — жывыя, нават цэлы. 
 
Адступяць i «праціўнік», i аблога. 
Дыхне свяжак перадвясенняй золлю. 
Запомніцца нам першая трывога 
i слодыччу агністаю, i еоллю. 
 
I гэтым веснім краем зноў мы пойдзем 
глядзець на свет шчасліва i адчайна. 
Ну а залева? Ёй мы скажам: «Годзе!» 
Нарадавацца б зорнымі начамі! 
 
8. Мова цішыні 
 
Палігоны — паліглоты. 
Колькі песень палягло тут — 
пад кругамі рэха злога... 
Камянёвага разлогу 
шырыня — 

адна браня. 
Супім бровы i гаворым 
зыркім роем 
грознай зброі. 
I калі заціхне «бой», 
палігон дае: 
— Адбой! — 
прывыкаем пры агні 
мы да мовы — 

ці- 
шы- 

ні. 
 
9. Паштальёну 
 
Палкавы паштальён, паскачу, 
за пісьмо я табе патанцую. 
Я служу. Гэта значыць, працую 
i спачынку таксама хачу. 
 
У каго перакур для размоў, 
я ж хачу наталіцца радкамі. 
I я дымнымі лашчу рукамі 
цеплыню фіялетавых слоў. 
 
Ёсць яшчэ у запасе адна, 
ёсць яшчэ у запасе хвіліна: 
нагадаць мне маленькага сына, 
ў вачанятах якога — вясна. 
 
А цяпер я гатовы ў паход, 
каб гарэла нам зорка вяртання. 
I тады паштальён перастане 
на паляне збіраць «карагод». 

 1 
 
Дубровеншчына... Ёсць тут свае адметныя края-
віды, памятныя мясціны, багатая яна на помнікі 
ратнай i працоўнай славы. 
 
Зямлю дуброў вясна спазнала. 
Аколле — весняе прыволле. 
Людзей тут слава не мінала, 
а цяжка дасталася воля. 
Плуг на сякеру, на вінтоўку 
мяняў дубровенец упарты. 
А з Асінторфа йшлі лістоўкі 
змагацца з хіжым акупантам. 
I як было — навекі будзе: 
зямля з азёрамі-вачыма 
i ca змагарнай доляй людзі, 
з высокай славаю — Айчына. 
 
2 
 
Паблізу Маскоўскай шашы — мемарыял «Рылен-
кі». Гэта — памяць 10 тысячам нашых воінаў. 
 
Тут у полі свецяцца бярозы. 
А на плітах — 

прозвішчы гараць. 
Дзесяць тысяч... 

Камянеюць росы. 
Слёзы камянеюць. 



Гэта ж — раць. 
Тут у полі зноў 

рунее жыта. 
I жаўрук, як i спрадвек, пяе. 
Толькі нам насустрач, 

незабыты, 
ні адзін баец не ўстае. 
I за ix тут жнуць 

i сеюць людзі, 
i за ix — 

у сінь нябёс глядзяць. 
A зямлі прастрэленыя грудзі 
i праз годы яшчэ як смыляць. 
 
3 
 
Мы праязджалі паўз узаранае поле. Над ім зві-
нелі жаўрукі. А на невысокім пагорку — шэры 
дот. Тут, на гэтым лапіку зямлі, пралілася 
калісьці кроў салдата Васільева Аляксандра 
Мікалаевіча. Ён паўтарыў подзвіг Аляксандра 
Матросава. 
 
Шэры дот. 

З пагрознай амбразуры 
смерць нібы цяпер яшчэ глядзіць. 
А тады, 

у вогненнай віхуры, 
колькі сэрцаў мог ён апаліць! 
Бо сігалі кулі — 

смерці джалы. 
Вораг цэліў у тваіх сяброў, 
Дот замоўк. 

На дзірване іржавым 
ускіпела i застыла кроў. 
А байцы бяссмерця не прасілі. 
Кожны подзвіг — 

Перамогі міг... 
...Апярэдзіў ты мяне, Васільеў,— 
i цяпер жыву я за дваіх. 
 
4 
 
Гэта адбылося ля вёскі Шалашына пад Оршай. 
Пры прарыве варожай абароны ўпаў з танка 
паранены 19-гадовы добраахвотнік камсамолец 
Юрый Смірноў. Ён не выдаў фашыстам вай-
сковай тайны i быў распяты на крыжы... 
 
Не забыць ніводнае душы. 
Подзвіг — 

ён ніколі не згасае. 
Чалавек, 

распяты на крыжы, 
ў памяці людской уваскрасае. 
Вось герой — 

пілотка на брыво, 
гімнасцёрка, 

чырванее зорка... 
Уяўляю танкавы рывок, 



як было пакутліва i горка. 
Хіба ж можам мы калі забыць 
кожны бой 

i боль байцоў, трывогі. 
Ля дарогі абеліск стаіць, 
ля дарогі нашай Перамогі. 
 
5 
 
У баях за вёску Чырвоная Слабада нашы байцы 
на чале з капітанам Сапрыкіным за дзень 
адбівалі па 10-12 контратак. З снежня 194З 
года фашысты пры падтрымцы пятнаццаці 
танкаў абкружылі ix. I тады капітан выклікаў на 
сябе агонь нашай артылерыі. Ён паспеў 
перадаць у эфір: «Заканчваю работу. Бывайце, 
сябры, паміраю за Радзіму...» 
 
Батальён твой жывы, 

капітан, 
хоць байцоў у баях парадзела. 
Вось імчыцца — каторы ўжо? — танк 
так напорыста i ашалела. 
Толькі сэрца — 

мацней за браню. 
Абкружылі. 

Ніякае рады. 
Не змагчы. 

I ты просіш агню, 
каб лажыліся побач снарады. 

Артналёт. 
Кожны гнеўны разрыў 

нішчыць танкі, 
варожую зграю. 

A ў эфіры: 
«Бывайце, сябры! 

За Радзіму сваю паміраю...» 
Капітан, 

а мы выйгралі бой — 
батальён твой дайшоў да Берліна. 
Капітан, 

тэта разам з табой 
за руку я вяду сёння сына. 

свята 
яблыкаў 

 
Дзень свята яблыкаў — прыкмета, 
што хіліцца дадолу лета. 
У спеласці i на дазволе 
вісяць сакоўныя плады. 
Вясёлы вецер на прыволлі 
гайдае сад сюды-туды. 
Час вольнавейны, час бязмежжа, 
маліннік нам, што Белавежа, 
i плот — глухою абаронай... 
Хрумсціць наліў, i светлы сок 
на грудзі капнуў, на пясок — 
i ў жніўня падае карона. 



• 
 
Зноў жадаю рэчцы 
з берагамі — плыні, 
a крыніцы — светласці, 
вечнасці i стыні. 
Лесу — паўнагучча, 
папару — разнабылля... 
Дзецям — каб да маці 
любоў не разгубілі. 

• 
 
Пакінь бетонную павець, 
асфальт i «Переход»... 
Збірайся, браце, паглядзець 
вясновы крыгаход! 
 
Згадай той вёсачкі крыло, 
узгор'е лабяка 
i тое сэрца, што вяло 
цябе, як жаўрука. 
 
Крышыла крыгі, i звінеў 
сіне-зялёны гром. 
Тады кіпела па вясне 
чаромха за акном, 
 
i ля суседчыных платоў 
мільгаў знаёмы цень... 
Паедзем, браце! Ты гатоў? 
Які высокі дзень! 
 
Пакуль тваёй душы кіпець,— 
заві сябе ў паход: 
«Збірайся, браце, паглядзець 
вясновы крыгаход!» 



Раўбічы 
 
Трасу мы не прамячы, 
правячы прамень, 
прамінулі Раўбічы, 
выспы i духмень. 
Кліч — не роспач крохкая: 
крылы ўскалыхні! 
Што не змерыш крокамі,— 
давярай лыжні. 
Над барамі, кронамі 
сонца яркі край. 
Славай каранованы 
нескароны край. 
Неба не кранаючы, 
не жнучы расу, 
прамінулі Раўбічы... 
Толькі не красу! 

граніцы 
 
Напіцца певень мог — 
усю зіму... 
Такой зіме нашто яны, 
граніцы? 
А мы тут разбіраемся: чаму, 
чаму між намі 
параслі грамніцы? 
Адна ўзышла 
вясенняй той парой: 
да берага збягалі 
выпускніцы... 
Ды золак твой 
пад баравой гарой 
не саступіў, каханая, 
з граніцы. 
I в ось ідуць 
салдацкія страі. 
Ca службы баявой — 
не адпрасіцца. 
I толькі б'юць 
у сэрца салаўі 
з тваёй далёкай, 
зорнае граніцы. 
...Была дарога, 
быў суровы лёс. 
Я так хацеў 
бядзе не пакарыцца, 
калі віхор мне 



вестачку данёс — 
а чужой тваёй 
i сумнае граніцы. 
I мы жывём 
па розных гарадах. 
А сцягу б аднаму 
над намі віцца... 
Але цячэ, ' 
як у Дзвіне вада, 
гранічыць нас 
i дзеліць нас граніца. 
...А певень мог 
напіцца — ўсю зіму. 
Такой зіме 
нашто яны, грамніцы? 
А мы тут разбіраемся — 
чаму 
граняцца, 
непакояцца граніцы. 

час 
вяселляў 

 
Па чысленніку — лета адышло. 
I верасы ў смузе, як летуценні. 
Што жоравы, вы двое узляцелі 
i сталі пад вясельнае крыло. 
Гукнулі з непарушных далячынь 
ратоўную мелодыю кахання... 
Цяпер каханне — свету адчуванне, 
якое так патрэбна зберагчы,— 
 
каб ні адна хмурынка на чало 
не вынесла гаркотлівую стому. 
Па чысленніку — лета адышло. 
Ды не на шкоду веку маладому. 
Зачын для песні толькі прагучаў, 
на розлюб'е не маеце вы права. 
Хоць жоравы журботна i картава 
курлыкаюць ля самага пляча. 



заручоным 
 
Водсвет Нарачы, шум Белавежы, 
звон ласкавых пастаўскіх азёр... 
Хай жа ўсходзіць да жнівеньскіх зор 
заручонае вамі сумежжа. 
Слова клятвы не возьме іржа. 
Снлаў свяшчэнны кахання i верша. 
I магутнейшая з дзяржаў — 
заручонае вамі сумежжа. 
 
Хай ніколі не падае сцяг, 
зло ніколі парог не ўскарэжа, 
хай заломвае ветры жыцця 
заручонае вамі сумежжа. 
Вашы душы — узрыў спарыша. 
З вас — i новым расткам узгарэцца. 
Хай ніколі не ляжа мяжа 
між клубочкамі сэрцаў. 

верлібр 
кубку 

 
Кубак, у бяседзе тваё імй 
разам з табою кружыцца. 
Крушацца горкія словы 
на стрэлах вясёлых тостаў. 
I цяжэе кубак з нектарам 
намоўленага жыцця. 
Выпіць бы! 
Кубак жа кружыцца, 
Кубка кружная доля. 
I ўволю ніхто не нап'ецца 
кропель людскіх пажаданняў. 
I выпадае — 
здароўя, шчасця, багацця 
i дзетак — з поўніцы нажаданага 
малюсенькая крыха, 
крошынка крохкага кораню: 
каб не звяліся вяселлі... 



у снежнай 
далечы 

 
«Заставайся маім дарагім»,— 
тэлеграма Сусвету, 
тэлеграма далёкай тугі 
i твайго запавету; 
пераклад нечаканай віны: 
«ЗАСТАВАЙСЯ...» 
Ад сябе, ад вясны, ад Дзвіны 
не хавайся. 
«ЗАСТАВАЙСЯ MAIM...» 
A чыім 
быць іначай у снежнай далечы? 
Перазімак на полацкім вечы, 
i зноў чую пад ветрам тугім; 
«ЗАСТАВАЙСЯ MAIM ДАРАГІМ!» 

полацкае 
імя 

 
Зноў танцы ў мястэчку. Полечка 
наклікала ўсіх з-пад ракі. 
Імя тваё — Воля, Волечка,— 
сустрэтае цераз вякі. 
Такое ж світанне крочыла 
на полацкую сцяну. 
А зграя, на кроў ахвочая, 
наноў зачала вайну. 
 
I ворагі вояў дужылі, 
да волі з мячом ішлі. 
I Полацка вулкі душныя 
ад стрэлаў, агню гулі. 
Яшчэ б адной хвілі долечка,— 
усчаўся б чужацкі чын. 
Тады i ўзызвала Волечка 
на сцены — усіх ясанчын. 
 
З часоў тых, зарой уквечапы, 
мацнее нага вольны край. 
...I заўтра прыеду вечарам. 
За смеласць не папракай. 
Імя не забыцца зоўнага. 
I з Крывіі — напрасткі 
хай кліча дарога зольная 
да водарнай той ракі. 



як накарміць 
салаўя 
песнямі 

 
Трэба прачнуцца раней, 
разамкнуўшы дзве пары рук, 
нанова перазнаёміцца 
сваімі ласкавымі позіркамі, 
вуснамі зварухнуць, 
каб убачыла ix усмешка, 
i яшчэ раз падумаць: 
«Мы ж толькі што нарадзіліся». 
I тады салаўю 
з далонькаў падсыпаць зярнятак — 
хоць такіх вось пявучых літар: 
«Няволенька ж мая з вамі, 
з харошымі вачанькамі...» 
Як салавей страпянецца! 
Казкамі яго кармілі ў маленстве, 
мілым маўчаннем *е' 
на сустрэчах юнацтва, 
бяседнымі тостамі — на перазовах. 
I толькі ён зараз уволю 
наслухаецца скрушэння: 
«А жаль жа мне, жаль не па малу, 
што я маладым не жаніўся...» 

купальскай 
ноччу 

 
Свавольная ношка... 
А ночанька-кошка 
паказвае месячык, бы кіпцюрок. 
Заву не дзяўчынку, 
заву аблачынку: 
на жарты вясёлыя даў я зарок... 
Вось-вось спатыкнуся, 
у травы звалюся, 
гарачыя шчокі твае абрашу. 
Чаборнаю ночкай 
прыкрыю я вочы. 
А чым ад цябе занавешу душу? 
Душа ўся — відная. 
Зарніца ж — палае, 
i зыбкага кроку зрываецца ніць. 
...Світае, дзяўчынка! 
на вуснах расінка 
у мудрае, светлае неба глядзіць. 



адчайная 
раніца 

 
Размовы, размовы за поўнач. 
Не засынае душа. 
I звоніць астылая горыч 
у зорках высокіх Каўша. 
А горад — i йлева, i справа — 
да самага рання заціх. 
...Былі б мы такімі у справах, 
якімі — у думах сваіх! 
Каб выспела i гучальна, 
мудрэй было б галаве... 
A раніца — гэтак адчайна 
i гэтак звычайна плыве. 
I сунецца велізарная 
пражытая ноч у палі. 
...Былі б мы такімі i заўтра, 
якімі учора былі! 

вешчыя 
агні 

 
На світанні, 
на самым золаку 
на разлогія берагі 
зорка скоціцца. 
Горка? Соладка? 
Што задумаўся, дарагі? 
Споўніць тое усё, 
што завешчана, 
што адмерана — ці гатоў? 
I гараць агні нашы вешчыя 
ля далонькаў тваіх гадоў. 



вечар 
ласкавых 
зорак 

 
Вечар ласкавых зорак. 
Ён растаў пакрысе 
у далёкіх разорах, 
у світальнай смузе. 
Чую здзеклую стому. 
Што? Расу ўжо не піць? 
I агню маладому 
вышышо не спавіць? 
I змірыцца, i здацца? 
Жыць на міласці тых, 
хто лаўчыў заставацца 
за харошых, святых? 
Пакараю пакору... 
I хай клічуць званчэй — 
вечар ласкавых зорак, 
ласка зорных вачэй! 

дзень 
падрастае 

 
Прыбаўка дню — за чысцішо, 
за снежную нядзелю. 
Табе вазьму i пазваню 
у светлую нядзелю. 
I крыўды скоціцца крыло 
з адлігай за узгорак... 
Mo i мяне ўжо навяло 
да ласкавейшых зорак? 
А нагаворы злой зімы — 
ў канаве прыдарожнай. 
Дзень падрастае. Можа, й мы 
расці яму паможам? 



знікае 
боль... 

 
Прыдумкі 

недасведчаным 
дарую. 

Знікае боль у стылай цішыні... 
Жыву я! 
Вы ўсе бачыце — жыву я! 
I мае плечы 
распрамляюць дні. 
I каліўца, якое нікла долу, 
э-пад с.эрца вымкне, 

нагавор міне. 
...А сёння я збіраюся дадому, 
каб там 

вясёлым 
бачылі мяне. 

не пахіляючы 
сцяг 

 
Сотню, напэўна, стагоддзяў назад 
мы зразумелі, што шлях абарвецца: 
стомяцца зоры над сцежкамі, сад, 
стомяцца словы i стоміцца сэрца. 
Будзе — нязнанае, прыйдзе на злом 
тое, што тоіцца, надсцерагае... 
I абарвецца імя — «Дарагая» 
з пасмачкай ночы за цёмным акном. 
 
Сотню, напэўна, стагоддзяў ідзём 
з кропляй надзеі жывой у бяссмерце. 
Нашы імёны ў траве i вадзе, 
з птушкамі ў небе, з пісьмом у канверце. 
Лінія існасці — ў руху жыцця. 
Што не ад шчасця — сівець ля абочыны! 
Другу насустрач вякамі мы крочым, 
не пахіляючы сцяг. 



сініца 
 
Цілікала тая сініца: 
— А летам паспеюць суніцы. 
Ix потым на выспе-гары, 
хлапчо, ў берасцянку збяры! 
Паведала тая сініца: 
— Прыгожымі будуць зарніцьт, 
а вечары касавіц 
салодкімі ад суніц... 
Сініца не ўсё адгадала. 
Сама яна ведала мала. 
Усмешна, калі мне прысніцца 
i двор той, i тая сініца. 

пераезд 
 
Забранзавелі водмелі Дзвіны. 
Змялела i Дзвіна. Не для парому. 
I я гукаю па той бок старому. 
I глуха адзываюцца званы. 
А перавозчык наш негаваркі. 
I цёпаюцца вёслы каля ціны. 
...I вёслы, i зялёныя сцябліны 
кранаюцца апунгаанай рукі... 
 
I вось ужо мы выплылі пад лозы. 
Ускінулася лодка на пясок. 
I недзе зварухнуліся ўжо слёзы, 
на скроні жылка пырхнула разок. 
Званы даўно аціхлі над барамі, 
i салаўі заціхлі над ірвамі, 
i вырас востраў, з борам падружыў... 
Чаму сваю любоў я перажыў? 



дыярыуш 
дня 

 
* * * 
Ніякіх прысвячэнняў 
не цярплю! — 
сказала Ліра 
ыне аднойчы ўранні,— 
Бо чула, адзін лірык 
гаварыў: «Люблю!», 
i адвярнуўшыся: 
«Сагну у рог баранні!» 
 
* * * 
Было, было, ўсё лепшае было. 
Ах, плеткары, 
вы надта не хігруйце. 
Мяне усё, што будзе — 
зберагло. 
Расчараваў? 
за гэтае — 
даруйце! 
 
* * * 
Адзін званок, 
адзін прыхільны зык,— 
i на зіму, ў сутулыіае заснежжа 
з душы праменьчык, 
быццам кветка — зырк! 
I ўжо душу нішто не ускарэжа. 

* * * 
Бывае, перасіліць немагчыма 
адчай i роспач, перабор маны. 
Крычы ўсяму насельніцтву — 

вачыма! 
Насельніцтва не любіць гаманы. 
 
* * * 
Знаёмыя: 
— Заходзь! Сядай — частуйся! 
Сябры: 
— Давай «расціснем», 
будзь жа ты здароў! 
Сястра: 
— Пасылачку прышлю, 
мацуйся! 
А мама: 
— Прыязджай хутчэй дамоў! 
 
* * * 
На сёння я 
снасцігнуць не магу. 
Mo вам што праяснілася — 
скажыце: 
Айчыну 
навырост ці на вагу 
мне уяўляць у гэтым буйным жыце? 
 
* * * 
Пачну кахання статут. 



Ён заўтра верне веру. 
Бо ні адзін радочак 
не родзіцца бяздушным, 
Яшчэ ніхто не вымавіў 
бязроднага наймення, 
яшчэ ніхто не клікаў 
не вартым веры словам. 
 
Я назаву Айчынаю 

сляды, што полюць ветры. 
Я назаву каханейкам 

праменнай ласкі знак. 
Я назаву стагоддзямі 

зычнога сябра рукі. 
Я назаву раднёю 

ўсе кропелькі дажджу. 
Прыйдзіце, дні i ночы, 
світанняў паяскі! 
 
Складзіце мне планіду 

ўсяго таго, што будзе. 
Хачу: 

імёны сэрцаў 
хай злучацца з зарой! 

Яшчэ ніхто не клікаў 
цябе сваёй галінкай, 

не зваў цябе айчынай 
сваіх пакутных дум. 

 
Я упаду, што кропля, 

на ўлонне злога злому. 
Я прарашчу ўсе словы 
пад зоўны зольны кліч. 
Ты урасці у мары, 
збуйней, ускаласіся, 
на ўсе зярняты мовы 
ўзлажы зямлі назоў. 
Ніколі не памеркне 
крыві густая тайна. 
Ніколі не сцішэе 
рух літар у крыві. 
Ты пазаві бязмежжа, 
ты пазаві ўсёчассе, 
ты пазаві сугучча... 
Мы будзем! Пазаві! 
 
* * * 
Саромеецца падушка 

мяне аднаго, 
зімнага. 
Саромеецца чарка 

маркотных, як ноч, 
глыткоў. 
Саромеецца лёзнае 
слова — майго маўчанпя. 
Баіцца часіна позная: 
ці ўскрылішся ты, душа? 
 
* * * 
Скрэслі грэх адзіноты! 



Уваскрэсні — у спарышу. 
Ночы i дні, як ноты, 
здзёўбваюць кроплямі згоды 
Душу. 
 
* * * 
Верасень! 

Зверышся, 
звыкнешся, 

згубішся 
між гаёў i дуброў... 

Верасень! 
Вернешся, 

вымкнешся, 
сцешышся, 

здзівіш мяне, любоў. 
 
* * * 
Каму аддаць, як поўню, поўнач? 
Гадзіннік б'е, a пеўні 
прамоўчаць, пэўна. 
Іду я ім на помач. 
А вецер прэ. 
З гульбы 
мо рвецца? 
Ну й ку-ка-рэк — нуў 

бы, 
здаецца... 

* * * 
Вось ён, кіпіць 
напітак усіх вяселляў — 
сок вінаграднай лазы, 
а не той лазы, 
якою стараўся мой бацька 
выводзіць мяне у людзі. 



у магазіне 
«Тавары 
штодзённага 
попыту» 

 
Чаго тут не прадаецца! 
Соль, белы хлеб i гарэлка, 
косы, цвікі i лейцы, 
казкі, лекцыі па атэізме, 
праграмы для паступлення ў студэнты. 
Тавары шырокага ўжытку 
стаіліся на прылаўках. 
...Чутно, як вызвоньваюць косы, 
i царскія рвуцца лейцы, 
i кліч Каліноўскага будзіць 
захамутаны народ. 
Бо светлая воля-свабода, 
крынічная радасць i шчасце, 
як родныя слова i песня, 
як слава, i гонар, i веліч 
таксама — народнага ўжытку. 
Плацілі за ix крывёю, 
талентамі, забыццём 
i безмагільным прахам, 
але здабывалі ix. 
I мала хто падыходзіў, 
як сёння я да прылаўка, 
дзе гэтакі цёпленькі надпіс: 
«Па зніжаных цэнах». 

ідзе восень у Паставы 
 
Я даваў сабе зарок 
не хадзіць на Камарок2 
i на іншыя азёры i ставы. 
Бо сказал!: «Як прыстаў — 
сваіх коней ты пастаў, 
на дзявочыя забудзься паставы!» 
 
Я й даю сабе зарок 
не хадзіць на Камарок 
i на іншыя азёры i ставы.. 
Будзь хоць каменем, карой — 
пад пастаўскаю зарой, 
за азёрнаю гарой ты растаў бы! 
 
Я даю сабе зарок 
не хадзіць на Камарок 
i на іншыя азёры i ставы. 
Бо i ў Мядзелкі-ракі 
паніжэлі беражкі: 
ідзе восень, ідзе восень у Паставы. 
 
Зноў даю сабе зарок 
не хадзіць на Камарок 
i на іншыя азёры i ставы. 
Тут вясельная пара, 
а мне ехаць са двара... 
Дзе ж заручыны мае? Дзе прыставы? 

                                                 
2 К а м а р о к — лясное возера ля Пастаў. 



з вяселля 
ў Будзіславе 

 
Будзі слова, Будзіслава, 
ад Дзвіны — да зорак, 
немата каб не заціснула 
расяных разораў. 
 
Каб вяселля мова спелая 
на двары ірдзела. 
Над Дзвіной каб чайка смелая 
як песня ляцела: 
 
«Выкацілі, выкацілі 
дубовую бочку. 
Выманілі, выманілі 
у суседа дочку». 
 
I каб сваццю сват прымеціў, 
i каб сваццю сват прывеціў. 
«Я ж са сватам топала — 
ў калашыне хлопала...» 
 
Будзі слова, Будзіслава, 
ад Дзвіны да зорак... 
Свацця свата прыціснула,— 
сват заплакаў горка: 
 
— I галоўка баліць, 
i пад сэрцам баліць. 

Тады толькі не баліць, 
як міленькая глядзіпь. 
 
«Не хварсіце, хлопцы нашы: 
мы не носім штаны вашы. 
Пашырэлі i спадніцы: 
проша долу пакланіцца!» 
 
— Ішоў лесам, просекай, 
a дзяўчына просіцца: 
«Не нясі мяне так доўга, 
я не панскае гадоўлі...» 
 
Будзі слова, Будзіслава, 
ад Дзвіны да зорак. 
Днямі ведаў адну песню, 
ну, а сёння — сорак! 

Змест 
 
*** Тут, дзе кружыла буслінае пер'е... 
ГРОНКА ЖЫЦЦЯ  
*** Пачнём пра тое, чым жыве душа...  
На гронцы жыцця  
Воля зямлі  
*** Рачулка, ручаіна i масток...  
Дзень  
Дзецям франтавікоў  
Вясенні вырай 
Песня  
У Вязывцы  
Сустрэча Коласа i Купалы  
Санітарны барак. Зіма 1916 года  
Над кнігай П. Панчанкі  
Узлёт жаўра  
Мікалаеўшчына  
*** Душу вандроўніка займеў...  
*** Зяць-Дунай, нашы песні прызнай...  
Агні Лютні  
Суайчыннікам за мяжой  
*** Спачатку мы добраю справай...  
*** Жыву, жыву...  
Зімовае сонцастаянне  
*** Чую, чую: у звыклай буднасці...  
У Гродні  
Паводле Экзюперы  
На несурочнай зямлі  
*** Пад сасною, пад галоснай...  
Чакае вечар  
Ачнецца рэха  
*** Ноч, пазнаю цябе — весняй...  
Мацярык мой — Русь  

З глыбіні вякоў  
На плыні крыгаходу  
Сонца  
Сярэбраныя крыллі  
Рыга  
Фалькларысту  
Латгале  
Пралеска Полаччыны  
Помнікі кахання  
*** Перад усім з табою памаўчу, агонь... 
Ленінград. Фінскі заліў  
*** Я прымаю новыя павевы...  
Свет усмешак  
Хай пашчасціць  
Салдацкія галасы ля мемарыялу  
Іскрынка імя  
Вечалле  
На перадавой  
НАПАГАТОВЕ (паэма салдацкіх кастроў)  
1. Водсвет вечнага полымя  
2. Поклічны ранак  
З. Заціхне бой вучэбны...  
4. Калі закончыцца прывал...  
5. Агонь з агнём... 
6. На пераправе  
7. Абложныя дажджы  
8. Мова цішыні  
9. Паштальёну  
ДУБРОВЕНСКАЕ АКОЛЛЕ  
HE ПАХІЛЯЮЧЫ СЦЯГ  
Свята яблыкаў  
*** Зноў жадаю рэчцы...  
*** Пакінь бетонную павець...  
Раўбічы  



Граніцы  
Час вяселляў  
Заручоным  
Верлібр кубку  
У снежнай далечы  
Полацкае імя  
Як накарміць салаўя песнямі  
Купальскай ноччу  
Адчайная раніца  
Вешчыя агні  
Вечар ласкавых зорак  
Дзень падрастае  
Знікае боль...  
Не пахіляючы сцяг  
Сініца  
Пераезд  
Дыярыуш дня  
У магазіне «Тавары штодзёнпага попыту»  
Ідзе восень у Паставы  
З вяселля ў Будзіславе  

Панізнік С. 
 
Чало i век: Кніга паэзіі. Мн.: Маст. літ., 1979 - 
112 с. 
 
Новая кніга Сяргея Панізніка — спроба раскрыць 
праз думкі i пачуцці сучасніка духоўны змест 
сённяшняга дня. У зборніку — вершы аб 
грамадзянскім i салдацкім абавязку, пра подзвіг 
абаронцаў краіны ў час фашыстоўскай навалы, пра 
той пезгасальны агонь, які запалены нашчадкамі ў 
памяць герояў. 


